
33 православные молитвы
просительные и благодарственные

Составитель Е. А. Елецкая
 

Молитва просительная ко
Пресвятой Богородице, первая

 
К кому возопию, Владычице? К кому прибегну в горести моей, аще не к Тебе, Царице

Небесная? Кто плач мой и воздыхание мое приимет, аще не Ты, Пренепорочная, надеждо
христиан и прибежище нам, грешным? Кто паче Тебе в напастех защитит? Услыши убо сте-
нание мое и приклони ухо Твое ко мне, Владычице Мати Бога моего, и не презри мене, тре-
бующаго Твоея помощи, и не отрини мене, грешнаго. Вразуми и научи мя, Царице Небесная;
не отступи от мене, раба Твоего, Владычице, за роптание мое, но буди мне Мати и Заступ-
ница. Вручаю себе милостивому покрову Твоему: приведи мя, грешнаго, к тихой и безмя-
тежной жизни, да плачуся о гресех моих. К кому бо прибегну повинный аз, аще не к Тебе,
упованию и прибежищу грешных, надеждою на неизреченную милость Твою и щедроты
Твоя окриляемь? О Владычице, Царице Небесная! Ты мне упование и прибежище, покров и
заступление и помощь. Царице моя Преблагая и скорая Заступнице, покрый Твоим ходатай-
ством моя прегрешения, защити мене от враг видимых и невидимых; умягчи сердца злых
человек, возстающих на мя. О Мати Господа моего Творца! Ты еси корень девства и неувяда-
емый цвет чистоты. О Богородительнице! Ты по-даждь ми помощь немощствующему плот-
скими страстьми и болезнующему сердцем, едино бо Твое и с Тобою Твоего Сына и Бога
нашего имам заступление; и Твоим пречудным заступлением да избавлюся от всякия беды и
напасти, о Пренепорочная и Преславная Божия Мати Марие. Темже со упованием глаголю
и вопию: радуйся, Благодатная; радуйся, Обрадованная; радуйся, Преблагословенная: Гос-
подь с Тобою!

Икона Божией Матери Покров Пресвятой Богородицы

Молитва просительная ко

Пресвятой Богородице, вторая
 

Царице моя Преблагая, надеждо моя, Богородице, Приятелище сирых и странных
Предстательнице, скорбящих Радосте, обидимых Покровительнице! Зриши мою беду зриши
мою скорбь, помози ми, яко немощну, окорми мя, яко странна. Обиду мою веси, разреши
ту, яко волиши: яко не имам иныя помощи разве Тебе, ни иныя Предстательницы, ни благия
Утешительницы, токмо Тебе, о Богомати, яко да сохраниши мя и покрыеши во веки веков.
Аминь.

Молитва просительная ко

Пресвятой Богородице, третья
 

О Пресвятая Дево, Мати Господа Вышняго, Заступнице и Покрове всех, к Тебе при-
бегающих! Призри с высоты святыя Твоея на мя, грешнаго (имя), припадающаго ко пречи-
стому образу Твоему; услыши мою теплую молитву и принеси ю пред Возлюбленнаго Сына
Твоего, Господа нашего Иисуса Христа; умоли Его, да озарит мрачную душу мою светом
Божественныя благодати Своея, да избавит мя от всякия нужды, скорби и болезни, да низ-
послет мне тихое и мирное житие, здравие телесное и душевное, да умирит страждущее
сердце мое и исцелит раны его, да наставит мя на добрая дела, ум мой убо от помышлений
суетных да очистит, исполнению же заповедей Своих мя научив, от вечныя муки да избавит
и Своего Небеснаго Царствия да не лишит мя. О Пресвятая Богородице! Ты, «Всех скорбя-
щих Радосте», услыши и мя, скорбнаго;

Ты, именуемая «Утоление печали», утоли и мою печаль; Ты, «Купино Неопалимая»,
сохрани мир и всех нас от вредоносных огненных стрел врага; Ты, «Взыскание погибших»,
не попусти и мне погибнути в бездне грехов моих. На Тя бо по Бозе вся моя надежда и
упование. Буди мне в жизни временней Заступница, и о жизни вечней пред Возлюбленным
Сыном Твоим, Господем нашим Иисусом Христом, Ходатаица. Научи мя Тому убо с верою
и любовию служити, Тебе же, Пресвятая Мати Божия, Преблагословенная Марие, благого-
вейно чтити до скончания дней моих. Аминь.

Икона Божией Матери «Взыскание погибших»

Молитва просительная ко

Пресвятой Богородице, четвертая
 

Дева Владычица Богородица, носившая во чреве Спасителя Христа и Бога нашего, на
Тебя возлагаю всю мою надежду, на Тебя уповаю, высшую всех Небесных сил. Ты, Пречи-
стая, охраняй меня Божественною Твоею благодатию. Управь жизнь мою и путеводствуй
согласно со святой волею Сына Твоего и Бога нашего. Даруй мне оставление грехопаде-
ний, будь мне прибежищем, покровом, защитою и руководительницею, препровождающею
в жизнь вечную. В страшный же час смертный не оставь меня, Владычица моя, но ускори на
помощь мне и исхить меня из горького мучительства бесов. Ибо в произволении Своем име-
ешь и силу; соделай сие, как воистину Матерь Божия и над всем владычествующая, Приими
досточестные и Тебе единой приносимые дары от нас недостойных рабов Твоих, преблаго-
сердная, всесвятая Владычица Богоматерь, избранная из всех родов, оказавшаяся высшею
всякой твари небесной и земной. Поелику чрез Тебя познали мы Сына Божия, чрез Тебя
с нами стал Господь сил, и сподобились мы святаго Тела и Крови Его, то блаженна Ты в
роды родов, богоблаженнейшая, святейшая Херувимов и славнейшая Серафимов; и ныне,
препетая, Всесвятая Богородице, не преставай умолять за нас, недостойных рабов Твоих,
чтобы избавиться нам от всякой козни лукаваго и от всякой крайности, и соблюсти неуязв-
ленными при всяком ядоносном приражении. Даже и до конца молитвами Твоими сохрани
нас неосужденными, да спасенные Твоим заступлением и Твоею помощию всегда будем
возсылать славу, хвалу, благодарение и поклонение единому в Троице Богу и Создателю
всех. Благая и преблагословенная Владычица, Матерь благаго, всеблагаго и преблагаго Бога,
на молитву недостойнаго и непотребнаго раба Твоего призри милостивым оком Твоим, и
поступи со мною по великой милости неизреченнаго Твоего благоутробия и не взирай на
прегрешения мои, и в слове, и в деле, и всяким чувством соделанныя, произвольно и непро-
извольно, с ведением и по неведению, и обнови всего меня, соделав храмом всесвятаго,
животворящаго и владычественнаго Духа, Который есть сила Вышняго, и приосенил всепре-
чистую утробу Твою, и обитал в ней. Ибо Ты – помощница утружденных, предстательница
бедствующих, спасительница обуреваемых, пристань треволнуемых, защитница и заступ-
ница находящихся в крайности. Даруй рабу Твоему сокрушение, тишину помыслов, посто-
янство мысли, ум целомудренный, трезвение души, смиренный образ мыслей, святолепное
и трезвенное настроение духа, нрав благоразумный и благоустроенный, служащий призна-
ком душевной собранности, также благочестие и мир, какой Господь наш даровал учени-
кам Своим. Да приидет моление мое в святый храм Твой и в жилище славы Твоей; очи
мои да изведут из себя источники слез, и да омоешь Ты меня собственными моими сле-
зами, убелишь потоками слез моих, очищая меня от скверны страстей. Изгладь рукописание
грехопадений моих, разсей облаки печали моей, мглу и смятение помыслов, удали от меня
бурю и стремление страстей, соблюди меня в безмятежии и тишине, разшири сердце мое
духовным разширением, возвесели и возрадуй меня радостию неизглаголанною, веселием
непрестанным, чтобы правыми путями заповедей Сына Твоего шел я верно и с неукоризнен-
ною совестию проходил непоползновенное житие. Дай же мне, молящемуся пред Тобою, и
чистую молитву, чтобы невозмущенным умом, неблуждающим размышлением и с ненасыт-
ною душею постоянно день и ночь поучался я словесам Божественных Писаний, во испове-
дании воспевал, и в радовании сердца приносил молитву в славу, честь и величание едино-
роднаго Сына Твоего и Господа нашего Иисуса Христа. Ему же подобает всякая слава, честь
и поклонение ныне, и всегда, и во веки веков! Аминь.

Преподобный Ефрем Сирин

Молитва ко Пресвятой Богородице,

святого Ефрема Сирина
 

Дева, Владычица Богородица, паче естества и слова родившая единородное Божие
Слово, Творца и Владыку всей видимой и невидимой твари, Единаго от Троицы Бога, Бога
и Человека, соделавшаяся обителию Божества, вместилищем всякой святыни и благодати, в
котором, по благоволению Бога и Отца, при содействии Святаго Духа, телесно обитала Пол-
нота Божества; несравненно превознесенная боголепным достоинством и преимуществую-
щая пред всякою тварию, Слава и Утешение, и неизреченное веселие Ангелов, царственный
венец апостолов и пророков, преестественное и чудное мужество мучеников, Поборница
в подвигах и Подательница победы, уготовляющая подвижникам венцы и воздаяния веч-
ныя и боголепныя, честь и слава преподобных, непогрешительная Путеуказательница и
Наставница безмолвия, дверь откровений и духовных тайн, Источник Света, врата вечной
жизни, неистощимая река милосердия, неисчерпаемое море всех боголепных дарований и
чудес, Тебя просим и Тебя умоляем, сострадательнейшую Матерь человеколюбиваго Вла-
дыки, будь милостива к нам, смиренным и недостойным рабам Твоим, воззри благосердно
на пленение и смирение наше, уврачуй сокрушение душ и тел наших, рассей видимых и
невидимых врагов, будь для нас, недостойных, пред лицем врагов наших крепким стол-
пом, бранным оружием, сильным ополчением, Воеводою и непреоборимою Поборницею,
покажи ныне на нас древния и чудныя милости Твоя, да познают беззаконные враги наши,
что Сын Твой и Бог един есть Царь и Владыка, что Ты воистину Богородица, родившая
по плоти истиннаго Бога, что все Тебе возможно, и чего ни восхощешь, Владычица, име-
ешь силу все сие совершить на Небе и на земле, и на всякое прошение даровать что кому
полезно: больным здравие, сущим на мори тишину и доброе кораблеплавание. Путешеству-
ющим спутешествуй и охраняй их, пленных спасай от горькаго рабства, утешай печаль-
ных, облегчай нищету и всякое другое телесное злострадание: всех свобождай от душевных
недугов и страстей, невидимыми Твоими предстательствами и внушениями, дабы, хорошо
и непреткновенно совершив путь сей временной жизни, улучили мы через Тебя и оные веч-
ные блага в Царстве Небесном. Верных, почтенных страшным именем Единороднаго Сына
Твоего, уповающих на Твое предстательство и на милость Твою и во всем имеющих Тебя
своею Ходатаицею и Поборницею, укрепляй невидимо против окружающих врагов, рассей
облако уныния, облегающее души их, избави их от душевнаго обстояния и подай им свет-
лое благодушие и радость, возставив мир и безмятежие в сердцах их. Спаси молитвами Тво-
ими, Владычице, сию Тебе преимущественно посвященную паству, весь, город и страну, от
голода, землетрясения, потопления, огня, меча, нашествия иноплеменников, междоусобной
брани, и всякий праведно подвигшийся на нас гнев отврати, по благоволению и благодати
единороднаго Сына и Бога Твоего, Емуже подобает всякая слава, честь и поклонение, со
Безначальным Его Отцем, с Совечным и Животворящим Его Духом, ныне и всегда, и во веки
веков. Аминь.

